
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দশমী তিথি।
২৭





অভাগা সংসার-বাসী ভুলেছে তোমায়, অভয়ে!

ভক্তিহীন নিরখি সবারে।

অজ্ঞ যথা, লম্ফ দিয়া উঠি’ তরুশিরে,

চাহে ভুঞ্জিতে অমিয় ফল,—

তেমতি এ মর্ত্ত্যবাসী মাগে, নিরাকার-ব্রহ্মকৃপা,

ত্যজিয়া তোমারে,ব্রহ্মময়ী!

তা’ই কি মা, বেজেছে বেদনা?

কহ দাসে, রাখ মা বিনতি,

প্রাণ কেন কাঁদিছে আমার!
কাটি’ বার মাস—বার বর্ষরূপে,

সহি’ কত যে যাতনা, হেরেছে ভকতে

তোর ও রাঙ্গা চরণ—ক্ষণকাল[১];

কেন মা, কাঁদা’স সে সবারে—

বরষিয়া অশ্রজল?

হেরিলে মায়ের কান্না,

সন্তান পারে কি কভু থাকিতে নীরবে?

আহা! লক্ষী সরস্বতী সঙ্গিনী-রূপিণী,

গণপতি, কার্ত্তিক সুমতি, সন্তানের রূপে,

স্বামিরূপে মহেশে মস্তকে,






	↑ ভক্তের বিবেচনায় সপ্তমী অষ্টমী নবমী তিন দিনকে ‘ক্ষণকাল’ বলিয়া প্রতীয়মান হইতেছে।

